
Pomliaj Boh
Bože slowo za nas

„Pohladajmy na Jezusa, 
kiž je započatkar a doskončer wĕry.“

(List na Hebrejskich 12,2)

W mĕrcu a aprylu su ludźo 
horje hladali: na komet Ha- 
le-Bopp. Spodźiwne je, 
hdyž je na njebju, kotrež 
steji hewak kaž njezmĕnje- 
ne nad nami, nĕšto noweho 
widźeć. Jedna ameriska 
sekta sej mysleše, zo přińdu 
z kometom nĕkajke cuze 
stworjenja k nam. Nimale 
wšitcy dźĕchu do smjerće, 
zo bychu ći prĕni byli, kiž 
so z cuzymi bytosćemi zet- 
kaja. Zaslepjenje a błudna 
přiwĕra! Je dźiwne, kajke 
chuduške nabožne mysle 
so dźensa rozšĕrjuja. Bibli- 
ske słowo nas napomina, 
so Jezusej dowĕrić, na nje- 
ho hladać, kiž steji na spo- 
čatku našeje wĕry a nas k 
dokćnčenju wjedźe.

Druzy hladaja horje, ale 
nic k njebju. Nowiny su poł- 
ne z reportažemi wo žiwje- 
nju wulkich hwĕzdow a 
mjeńšichhwĕžkowze spor- 
ta, hudźby atelewizije. No- 
winy chcedźa z tym pjenje- 
zy zasłužić. Čitarjo sej snadź 
mysła, zo dostanu dohlad 
do woprawdźiteho žiwje- 
nja, kotrež je jim po zdaću 
zawrjene. List na Hebrej- 
skich nas napomina, na Je- 
zusa hladać. Wot njeho na- 
wuknjemy wjac wo wĕr- 
nym žiwjenju hač ze wšit- 
kich nowinow a tełewizij- 
nych wusyłanjow. Je to ži- 
wjenje połne lubosće a na- 
dźij e wosebje napřećo tym, 
kiž hewak žaneje praweje 
šansy nimaja.

„Ći tam horjeka" su na 
wšĕm wina: zo jetelkobjez- 
dźĕłnych, zo kriminałita 
stupa, zo młodźina dźĕło 
njenamaka, zo je telko wu- 
krajnikow w  Nĕmskej a zo 
je telko njesprawnosće na 
swĕće. Zawĕsće noša poli-

tikarjo wulku zamołwitosć 
za spomožne zjawne žiwje- 
nje.AIeBonnnjejeBoh.Wo- 
pak je wočakować, zo wu- 
tworja politikarjo paradiz 
na zemi. Połitika njemože 
hrĕch čłowjeka wotstronić. 
Tole može jenož jedyn, na 
kotrehož mamy hladać: 
Jezus Chrystus. Won je krai, 
kaž je před Pilatusom wu- 
znał, ale jeho kralestwo nje- 
je z tuteho swĕta. Won nje- 
knježi z mocu a pjenjezami, 
won chce naše wutroby, zo 
byštej rostłej na swĕće wĕ- 
ra a lubosć.

Nĕkotři hladaja potuleni 
dełe. Wšelaka nuza je jich 
potrjechiła: chorosć, pro- 
blemy w  swćjbje abo bjez- 
dźĕłnosć. Tež spćznaće na- 
šejenjedospołnosće anaše- 
ho hrĕcha nas k temu wje- 
dźe, zo njehladamy horje a 
njekročimy z pozbĕhnjenej 
hłowu přez žiwjenje. Tež 
tam płaći słowo, zo mamy 
hladać na Jezusa, kiž može 
našu wĕru skrućić a nam 
prawu perspektiwu poka- 
zać. Wćn je k sebi wołał 
sprocnych a wobćeženych, 
zo by jich wokřewił. Za naš 
hrĕch je swoje žiwjenje dal, 
zo bychmy namakali mĕr 
za swoju dušu.

Wysoko nad krajom po- 
zbĕhuja so naše cyrkwje. 
W  zańdźenych lĕtach smy 
je nimale wšitke ponowili. 
N ĕkotr e maj a na wĕži wulki 
złoćany křiž. Tole nas staj- 
nje znowa na to dopomina, 
zo j e J ezus pře winył smj erć 
a nĕtko pola Boha je. Na 
njeho mamy hladać, jemu 
so dowĕrić, zo by so tež 
nam ton puć wotewrĕł, kiž 
nas w jedźe do njebjes, 
hdźež dožiwimy dokonje- 
nje swojeje wĕry. J. Malink

Žohnowane sw jatki 
pře/'e Waw

Z/dša redakpjjd FoMkaj 3oh

Cyrkwinski dźeń 1997

Wšitcy Serbja su wutrobnje prošeni, sej termin za 
lĕtuši cyrkwinski dźeń zapisać. Cyrkwinski dźeń so 
w  Barće wotmĕje. Zahajenje je sobotu, 7. junija w
14.00 hodź., w  cyrkwi, a swjedźenske kemše su nje- 
dźełu, 8. jurnja w  10.00 hodź. Program cyrkwinskeho 
dnja so w  juniskim čisle „Pomhaj B6h“ wozjewi.

Z c t ruxZe gsźJc'i

Lube dźĕći
Zawĕsće so hižo na swjat- 
kowne prozdniny wjese- 
liće, kiž so wšak borze za- 
počnu. Čehodla swjatkow- 
ne prozdniny rĕkaja, je drje 
wšĕm jasne, ale wĕsće Wy 
tež, čehodla swjatki scyła 
swjećimy? Nĕ? Potajkim: 

Swjatki su hižo jara  ̂jara 
stary swjedźeń. Samo Židźa 
su je hižo swjećili před wje- 
lestalĕtami. Swjećajehišće 
dźensa, hdyž su žito dožnje- 
li. Swjatki su potajkim jich 
žnjowy dźakny swjedźeń.

Hdyž dokładnje ličiće, su 
swjatki runje 50. dźeń po 
jutrach. W  bibliji možemy 
čitać, zo bĕchu so runje na 
tutym dnju před nimale 
20001ĕtami Jezusowi wu- 
čom nicy k židowskim  
swjatkam w  Jerusalemje 
zhromadźili. Zawĕsće bĕ- 
chu wšitcy jara wjeseli, zo 
možachu so zaso z přeće- 
lemi zetkać, přetož žiwjenje 
njebĕ za nich lochke.

Hdyž bĕchu wšitcy zhro- 
madźeni, słyšachu nadobo 
wotře šumić. Tež sylny wi-

chor so zbĕhny. Nichtć nje- 
wĕdźeše, što ma to rĕkać. 
Wučomnicy počachu so bo- 
jeć. Nadobo widźachu nad 
swojim i hłowam i małe 
jazyki kaž z wohenja a pyt- 
nychu, kak so woni ze swja- 
tym Duchom napjelnichu. 
Wučomnicy, kiž wšak rĕča- 
chu hač dotal jenož hebrej- 
šćinu, možachu nadobo we 
wšelakich rĕčach powĕ- 
dać: grjeksce, łaćonsce... 
Wĕdźachu, zo bĕ so wulki 
dźiw stał, a bĕžachu won 
na drohu.

Wjele łudži bĕ tež z tam- 
nych krajow přišło, swjatki 
w  Jerusalemje swjećić. Tu- 
ći so jara dźiwachu, hdyž

słyšachu wučomnikow w  
swojej maćernej rĕči rĕčeć, 
a mysłachu sej, zo su pjeni. 
Pĕtr pak jim wšitko wujas- 
ni. Powĕdaše wo Jezusu, 
jeho smjerći a zo je z rowa 
stanył.

Po tutym dnju podachu 
so wučomnicy na puć do 
cuzych krajow: do Roma, 
do Grjekskeje, haj, samo 
do Indiskeje. Tam powĕ- 
dachu wo Jezusu a Bohu a 
załožichu wosady. Wot tu- 
teho dnja sem wobsteji na- 
ša cyrkej.

Tak su swjatki narodni- 
ny cyrkwje, kiž kožde lĕto 
zaso swjećimy.

Madlenka Malinkec

Spominanje na Zarĕčanskeho 
wučerja Mĕrćina Krala

„Spĕwaj a dźĕłaj" steješe w  
serbskej a nĕmskej rĕči na- 
pisane na Zarĕčanskej šuli, 
kotraž so poswjeći 1913 za 
čas wučerja Mĕrćina Krala. 
Njebĕ to jenož hołe napis- 
mo. Po hesłe „Spĕwaj a dźĕ- 
łaj“ mĕješe so w  swojim ži- 
wjenju Mĕrćin Kral. Won 
bĕ po wusudźe čłowjeka, 
kiž jeho wosobinsce znaje- 
še, „Serb stareho raza, naj- 
swĕrniši staćan, njesproc- 
niwy dźĕłaćer, najsprawni- 
ši křesćan, cyle wubĕrny 
wučer, najswĕrniši syn 
swojeho łuda.“ Z njewšĕ- 
dnej piłnosću wĕno waše so 
nimo powołanja stawizni- 
skim slĕdźenjam a pozbĕh- 
njenju serbskeho šulstwa. 
Přikład za tajke wobšĕrne 
skutkowanje nazhoni hižo 
w  młodych lĕtach w  swoj- 
bje.

Mĕrćin Kral narodźi so 
1872 w  Klukšu. Jeho nan, 
Handrij Kral, bĕ tu z cyrk- 
winskim wučerjom. Prjedy 
hač bĕchu nana 1869 na 
wunošne kantorske mĕst- 
no powołali, bĕ so tojšto lĕt 
ze skromnišim zastojn- 
stwom spokojić dyrbjał. Bĕ 
wučerił w  Psowjach, w  
nĕmskim Oderwitz a skćnč- 
nje dlĕj e hač lĕtdźesatk pod 
serbskim hudźbnikom a 
kantorom Korlu Awgu- 
stom Kocorom w  Ketlicach. 
Nan bĕ sobustaw Maćicy 
Serbskej e nmj e t ak kaž j eho

młodši bratr Michał Kral, 
kiž bĕ tehorunja wučer, a 
to w  Sokolcy pola Budyšina.

Z dźĕćacych lĕt nazhoni 
Mĕrćin Kral woporniwosć 
wučerskeho powołanja. 
Sčasami m ĕješe nan w  
Klukšu sam na 200 dźĕći 
wuwučować. K temu słuž- 
ba w  cyrkwi, při pohrje- 
bach, wĕrowanjach... Nan 
bĕše woblubo wany wučer, 
kotrehož sej wosadni chwa- 
lachu.

D źew jeć lĕt stary bĕ 
Mĕrćin Kral a pjeć lĕt jeho 
bratr Jan, hdyž zemrĕchu 
1881 krćtko za sobu mać, 
dorosćeny bratr a nan. Wuj 
Michał Kral w  Sokolcy pře- 
wza starosć wo syroće. Do- 
kelž bĕ nježenjenc, njemo- 
žeše jeju přiwzać do swo- 
jeho domu. Mĕrćina da do 
syrotownje w  Drježdźa- 
nach. Hdyž bĕštaj starobu 
docpĕłoj, da wuj wobeju 
hćlcow wukubłać na wuče- 
rjow. Z wulkimi pjenježny- 
mi woporami zawĕsći jeju 
přebywanje na Budyskim 
wučerskim seminarje. Ni- 
mo teho bĕ jimaj z přikła- 
dom jako dobry wučer, 
skromny čłowjek, słĕdźer 
přirody a stawiznow a spi- 
sar serbskich powĕdan- 
čkow a nastawkow.

1892 nastupi Mĕrćin Kral 
sw oje prĕnje wučerske 
mĕstno w  Minakale. Jeho 
předstajeny tam bĕ młody

kantor Emil Krawc, bratr 
serbskeho hudźbnika Bjar- 
nata Krawca.

Z MinakałapřeńdźeMĕr- 
ćin Kral 1895 do Zarĕča. Je- 
ho kmanosće spćznawši, 
chcychu jeho hižo borze do 
Njeswačidła nawabić, ale 
wćn wotpokaza. Kaž jeho 
wuj w  Sokolcy wosta tež 
won štyri lĕtdźesatki w  Za- 
rĕču. A  kaž wuj so tež won 
njespokoji z wukonjenjom 
powołanja. Započa so wob- 
šĕrnje zabĕrać ze stawizna- 
mi. Wjele swojich dopozna- 
ćow je wnastawkacha kni- 
žkach wozjewił. Najznaći- 
šesujeho „Stawizniske po- 
wĕsće z našich serbskich 
w sow “, z kotrychž dźensa 
hišće domiznowĕdni slĕ- 
dźerjo čerpaja. Nazbĕrako- 
picu materiala, kiž je so na 
zbože wuchował a w  Budy- 
šinje přistupny.

Do šĕršeje zjawnosće stu-

pištaj wobaj Kralec bratraj 
po prĕnjej swĕtowej wćj- 
nje. MĕrćinKralpřewzana- 
wodnistwo serbskeho wu- 
čerstwa. Jan Kral postaji 
so za wyšeho šulskeho ra- 
dźićela w  Budyšinje. Wu- 
spĕchi, kiž so w  dwacetych 
lĕtach na dobro serbskeje 
rĕče w  šiili wudobychu, su 
zwjazane z mjenomaj Kra- 
lec bratrow.

Wot lĕta 1933 na wumĕn- 
ku w  Małym Wjelkowje, 
wĕnowaše so Mĕrćin Kral 
dale serbskim slĕdźenjam. 
Ze starosću wobkedźbo- 
waše minjenje serbšćiny 
ze swojbow a wsow. Na- 
pominaše Serbow, njeza- 
njechać swoju rĕč. Bojo so, 
zo mćhli so njenaruna- 
jomne duchowne hodnoty 
zhubić, započa za čas wćj- 
ny samo stare serbske kni- 
hi wotpisować. 1950 wćn 
zemrĕ.

Rĕka, zo maš spominać 
na swojich wučerjow. Spo- 
minanje sej zawĕmje zasłu- 
ža serbscy wučerj o z Kralec 
swćjby, a mjez nimi wose- 
bje Mĕrćin Kral-Zarĕčanski.

Trudla Malinkowa

Přińdź, stworićelo Ducho, k nam 
a trćštuj swojich wĕmych sam, 
jim wobradź swoju dobrotu, 

wšak woni twoje dźĕći su.

O wuč nas, Wćtca prawje znać 
a Jezom Chrysta lubować, 
my z wutrobu to wĕrimy, 
zo jeju wobej Duch ty sy.

Zarĕčanski wučer Mĕrćin 
Kral Foto: archiw PB

Delnjoserbska
„namšarska

kupka“
wuradźowała

Spĕchowanske towarstwo 
za serbsku rĕč w  cyrkwi z. 
t. je na wuradźowanju 
štwortk, dnja 3. apryla 1.1., 
w  Choćebuskej generalnej 
superintendenturje přihło- 
sowało namjetej hornjo- 
serbskeho ewangelskeho 
towarstwa z. t., klĕtu w  Del- 
njej Łužicy wuhotować 
zhromadny serbski ewan- 
gelski cyrkwinski dźeń, kiž 
mohł so zarjadować w  ju- 
niju w  Janšojcach. Posledni 
tajkile zhromadny cyrkwin- 
ski dźeń w  Delnjej Łužicy 
je so wotmĕł w  lĕće 1961. 
Zhromadnje zjawnje wu- 
stupować budźetej wobĕ 
ewangelskej towarstwje 
tež na lĕtušim cyłonĕmskim 
ewangelskim cyrkwinskim 
dnju w  Lipsku. Jako jara 
zwjesełace je so na wura- 
dźowanju tež wuzbĕhnyło, 
zo budźe lĕtsa nazymu w  
Gołkojcach po wjace hač 
sydomdźesatlĕtnjej pře- 
stawce zaso serbska namša 
a to składnostnje jubileja 
před 250. łĕtami w  Gołkoj- 
cach rodźeneho fararja Ja- 
na Bjedricha Fryca, přełožo- 
warja Stareho zakonja do 
delnjoserbskeje rĕče. Nĕt- 
čiši Gołkojski wosadny fa- 
rar, kiž bĕše dotal Božim 
słužbam w  serbskej rĕči 
wotchiłeny, kaž tež wosa-

dna cyrkwinska rada stej 
prćstwje skupiny „Serbska 
namša“ přihłosowałoj a 
trĕbnu podpĕru připrajiłoj.

Choćebuski generałny 
superintendent dr. Rolf 
Wischnath je skupinje zdźĕ- 
lił, zo ma so na sćĕnje nowe- 
je generalneje superinten- 
dentury tež připr a wić zj aw- 
na tafla w  delnjoserbskej 
rĕči.

Z wulkej starosću pak při- 
wzachu přitomni informa- 
ciju, zo njeje problem wo 
trajne přistajenje serbske- 
ho duchowneho Jura Frah- 
nowa přeco hišće spokoja- 
ce rozrisane. Hižo loni konc 
łĕta hrožace wupowĕdźe- 
nje woblubowaneho a wo- 
porliw je skutkowaceho 
delnjoserbskeho prĕdarja 
je so jenož dźakowano nĕ- 
kotrym darićelam w  sta- 
rych zwjazkowych krajach 
wo nĕkotre mĕsacy wot- 
storčiło. K dłĕšodobnym 
předewzaćam resp. pře- 
ćam Spĕchowanskeho to- 
warstwa za serbsku rĕč z. t. 
słuša wudaće nowych deł- 
njoserbskich Spĕwarskich, 
přetož tuchwilu wužiwaja 
so na delnjoserbskich Bo- 
žich słužbach přeco hišće 
Spĕwarske z łĕta l915, kiž 
je farar Bogumił Šwjela za 
swoj čas w  Dešnje před zni- 
čenjom wuchował. Tež re- 
wiziju za nowowudaće po- 
sledni raz před sto a třiceći 
lĕtami, w  łĕće 1868, wuda- 
teje biblije w  delnjoserb- 
skej rĕči bychu čłonojo to- 
warstwa rady nastorčiłi.

Werner Mĕškank

Z cyrkwinskeho žiwjenja

Swjate pismo. W łĕće 1996 
su so na swĕće 19,4 mio bi- 
blijow a 12,2 mio Nowych 
zakonjow rozšĕriłe. Cył- 
kownje so 531 mio bibli- 
skich pismow předachu.

Praha. W  Čĕskej repubłice 
wĕri 41 % žonow a 31 % mu- 
žow do Boha.

Drježdźany. Wot započat- 
ka noweho šulskeho lĕta 
budźe so w  zakładnych šu- 
łach Sakskeje w  1. łĕtniku 
tež nabožina wuwučować.

Ličba bjezdomnych 
w Sakskej přibĕra

Drježdźany (epd). Ličba 
bjezdomnych w  Sakskej 
přibĕra. 1996 bĕchu w  cył- 
ku 2 516 bjezdomnychregi- 
strowanych, nĕhdźe 400 
wjace hač před lĕtom, rjek- 
ny sakski socialny minister 
Hans Geisłer (CDU) 13. mĕr- 
ca před nowinarjemi w  
Drježdźanach. Wosebje jas- 
nje jewi so to pola dźĕći. 
Jich łičba je so w  zańdźe- 
nym lĕće w  přirunanju z

Rentnarske popołdnje w  Bĕłej Wodźe ze sup. Sieg-
friedom Albertom.

1995 wot 256 na 380 powy- 
šiła. Nastupa to wosebje 
dźĕći samokubłacych ma- 
ćerjow. Předewšĕm we Wo- 
jerecach a Płauenje je nad 
přerĕzkom wjełe łudźi bjez 
hospody.

Zwyšenu łičbu bjezdom- 
nych wujasnja sej Geisłer 
z dołho trajacej zymu, w  
kotrejž potrjecheni bćłe 
zjawnu pomoc wužichu. 
Poła nimale dweju třeći- 
now padow je wotnajen- 
ski dołh přičina bjezdom- 
nosće, rjekny minister. 
Dalše přičiny su drogowe 
chorosće a bjezdźĕłnosć.

30 mio hr 
za nowe projekty

Stuttgart (epd). Ewangel- 
ski pomocny skutk „Chlĕb 
za swĕt“ je nĕhdźe 30 mi- 
lionow hriwno w  za spĕcho- 
wanje 59 nowych wuwi- 
ćowych pomocnych pro- 
jektow w  chudšich krajach 
připrajił.

Cežišćo nowych pomoc- 
nych připrajen jow  je z 
n jecyłym i 10 milionami 
hriwnami wuwiće na kraju, 
zdźĕłi pom ocny skutk 
21. mĕrca w  Stuttgarće. Tak 
podpĕraja so w  afriskej Ke- 
niji štomownje a plaho- 
wanje žita a zeleniny w  su- 
chich krajinach. W  Ekua- 
dorje kubłaja so z pomocu 
„ChLĕba za swĕt“ kakawo- 
w i burja, zo bychu swoju 
produkciju polĕpšiłi a zo 
njebychu při zwičnjenju 
kakawowych bunow wja- 
ce na m jezywikowarjow 
připokazani byli.

Foto: Bigonowa

Bĕła Woda. Na rentnarske 
popołdnje našeje ewan- 
gełskeje wosady 20. mĕrca 
bĕ farar Muller serbskeho 
superintendenta S. Alber- 
ta z Budyšina přeprosył. 
Wćn rozprawješe přitom- 
nym wo swojej dźĕławosći 
a zamołwitosći z ewangel- 
skimi Serbami.Woni słu- 
chachu tež na kompozicije 
K. A. Kocora. 12.junijawob- 
dźĕłi so sup. Albert zaso na 
našim popołdnju. Přitomni 
bĕchu tež Serbja z nĕhdy- 
šeje Čelnjanskeje wosady 
a z Miłoraza. Wšitkim so 
popołdnje łubješe.

E. Bigonowa

Diakoniski skutk 
dźĕłowe mĕstna 

wottwari
Drježdźany (epd). Hładajo 
na lutowanske naprawy w  
socialnym wobłuku dyrbi 
sakska diakonija dźĕłowe 
mĕstna wottwarić. Wose- 
bje potrjechi to dźĕło z wu- 
sydlencami, pomoc zbraše- 
nym a poradźowanje wo 
drogach, rjekny wotrjadnik 
za socialne słužby Eber- 
hardPampeł 12.mĕrcapřed 
žurnalistami w  Drježdźa- 
nach. Šmornjenje wosebi- 
tych srĕdkow a skrotšenje 
přidawkow zwjazka, kra- 
jow  a komunow powjedźe 
k „wotsunjenju socialneho 
dźĕła" w  Sakskej.

Mnohe ABM-mĕstna nje- 
mćža so podłĕšić, přida O

Pampel. Diakonija njewob- 
sedźi dosć swojskich srĕd- 
kow, zo by dźĕło dale wje- 
dła. Ličba sobudźĕłaćerjow 
w  dźĕle z wusydlencami je 
w  zańdźenym łĕće w ot 
40 na 25 spadnyła. Poradźo- 
warnja w  Dippoldiswaldźe 
dyrbješe so hižo konc łĕta 
zawrĕć.

Pola poradźow anjow  
za zbrašenych su so hižo 
12 ABM-mĕstnow šmor- 
nyłi, rjekny Pampel. Mnohe 
dźĕłowe mĕstna dyrbja so 
na dźĕlne mĕstna přemĕ- 
nić. Křesćanski zwjazk za 
ćĕłnje zbrašenych je teho- 
dła w  eksistency wohrože- 
ny.

Tež při pomocy pola dro- 
gowych chorosćow maja 
so dla skrćtšenja pjenjež- 
nych srĕdkow poradźowar- 
nje zawrĕć, doda teologa.

Statnocyrkwinske 
zrĕčenje płaćiwe

Podstupim(epd). Zrĕčenje 
mjez krajom Braniborska a 
ewangelskej cyrkwju tute- 
ho kraja je płaćiwe. Kul- 
turny minister Steffen Rei- 
che (SPD) a Berlinski 
konsistorialny prezident 
Uwe Runge ratifikowaštaj 
27. mĕrca 20stronske zrĕče- 
nje. Wono wopisuje prawa 
cyrkwjow, rjaduje statne 
financne wukony k zastara- 
nju fararjow kaž tež wu- 
dźeržen je pomnikoškit- 
nych cyrkwinskich twarje- 
njow a garantuje škit cyrk- 
winskich swjatych dnjow.

Za zastaranje fararjow a 
wudźerženje twarjenjow 
płaći stat po tutym lĕtnje 
22 milionow hriwnow. Wu- 
raznje wuspinkowane je w

zrĕčenju podawanje nabo- 
žiny. Tu ma so wuslĕdk 
cyrkwinskeje skoržby pře- 
ćiwo krajnemu šułskemu 
zakonjej před zw jazko- 
wym wustawowym sudni- 
stwom wočaknyć.

Zapisane su porno temu 
cyrkwinske sobuskutko- 
wanske prawa w  rozhlosu, 
pola pomnikoškita a na uni- 
wersitach. Zrĕčenje zaru- 
ča k temu škit dušepastyr- 
skeho a spowĕdneho po- 
tajnstwa, prawo, wudźer- 
žeć swojske wu- a daleku- 
błanišća kaž tež statne při- 
poznaće cyrkwinskich wu- 
kubłanskich wopismow. 
Dalše dypki zrĕčenja na- 
stupaja dušepastyrstwo 
w  jastwach a statnych do- 
mach a chorownjach. Na 
zrĕčenju su wšitke ewan- 
gelske krajne cyrkwje wob- 
dźĕłene, kiž maja wosady 
w  Braniborskej.

Telefoniske 
dušepastyrstwo

W Auerbachu, Budyšinje, 
Drježdźanach, Kamjenicy a 
Z wickauj e wobstej a z časa- 
mi hižo možnosće anonym- 
neje rozmołwy wo ćežach 
a problemach žiw jenja. 
Dokelž pak přeco wjace 
tutu słužbu diakonije wuži- 
waja, maja so dalši čestno- 
hamtscy sobudźĕłaćerjo 
dobyć a za tute dźĕło wu- 
kubłać, zo by słužba telefo- 
niskeho dušepastyrstwa 
wodnjo a w  nocy možna 
była. Za to je w  koždym ho- 
rjeka mjenowanym mĕsće 
nĕkak 80 sobudźĕłaćerjow 
trĕbnych. Nimo teho ma so 
w  Lipsku dalša centrala za 
towutworić. Srĕdkizawu- 
kubłanje maja so přez zbĕr- 
ku ewangelskeje cyrkwje 
wot 2. do 11. meje za dźĕło 
diakonije zwjesć.

Zrĕčenje za wuše 
zhromadne dźĕło

Praha (epd). Ewangelska 
cyrkej čĕskich bratrow a 
presbyterianska cyrkej 
Koreje chcetej w  přichodźe 
wušo zhromadnje dźĕłać. 
Wobĕ wuznaštej so k „je- 
dnoće cyrkwje w  Knjezu“ a 
k zhromadnej misionarskej 
zamołwitosći za cyłe čło-

wjestwo, rĕka w  21. mĕrca 
w  Praze wozjewjenym zrĕ- 
čenju. Tuto bĕ synodalny 
senior čĕskich bratrow, Pa- 
veł Smetana, spočatk mĕr- 
caw  Južnej Korejipodpisał.

W  dokumenće wuzjedna- 
štej wobĕ cyrkwi mjez dru- 
him wumĕnu f ar arj o w  a laj-

kow kaž tež profesorow a 
studentow teologije. Wyše 
teho chcetej so mjez sobu 
wo cyrkwinskich podaw- 
kach a wuwićach informo- 
wać. Čĕscybratřazawjazu- 
ja so nimo teho, zasadźo- 
wać so za dźĕlene swojby a 
mĕr w  Koreji.

Přeprošujemy

03.05. -  sobota
14.30 hodź. wosadne popołdnje w  Hrodźišću

(sup. Albert)

04.05. -  5. njedźela po jutrach
10.00 hodź. kemše z konfirmaciju a z Božim wotkazanjom

w  Budyšinje w  Michałskej (sup. Albert)
11.45 hodź. nutmosć w  rozhłosu (sup. Albert)
13.30 hodź. kemše w  Budestecach (sup. Albert)

10.05. -  sobota
15.00 hodź. wosadne popołdnje w  Barće (sup. Albert)

11.05. -  6. njedźela po jutrach
8.30 hodź. kemše z Božim wotkazanjom w  Poršicach

(farar Malink)
9.30 hodź. kemše w  Połpicy (sup. Albert)

14.05. -  srjeda
15.00 hodź. wosadne popołdnje we Wochozach

(sup. Albert)

18.05. -  1. dźeń swjatkow
11.45 hodź. nutrnosć w  rozhłosu (farar Malink)

19.05. -  2. dźeń swjatkow
9.30 hodź. delnjoserbske kemše w  Turjowje

(prĕdar Frahnow)
9.30 hodź. kemše w  Rakecach (farar na w. Feustel)

10.00 hodź. kemše w  Budyšinje w  Michałskej (sup. Albert)

24.05. -  sobotu
14.00 hodź. wosadne popołdnj e w  Bukecach (sup. Albert)

28.05. -  srjeda
15.00 hodź. wosadne popołdnje w  Minakale (sup. Albert)

31.05. -  sobota
15.00 hodź. wosadne popołdnje w  Delnim Wujĕzdźe

(sup. Albert)

01.06. -  1. njedźela po swjatej Trojicy
10.00 hodź. kemše w  Budyšinje w  Michałskej

(sup. Albert)
13.30 hodź. kemše z Božim wotkazanjom w  Budestecach

(sup. Albert)


